
Inatsisartunut ilaasortaq Aleqa Hammond, Siumut 

 

 

 

 

Immikkoortortaqarfik matoqqasoq pillugu § 37-mut akissut. 

 

Asasara Inatsisartunut ilaasortaq Aleqa Hammond, Siumut 

Inuusuttut pinerluuteqartartut pillugit apeqqutinnut qujanaq. 

 

Apeqqut 1.  Naalakkersuisut oqarput, meeqqat pineqaatissinneqarsimasunut iser-

titsivimmut inissinneqartut inersimasut akornanniitinneqassanngitsut, inatsisillu 

nutaap tamatumunnga aqqutissiuussisussap suliarineqarnissaa isumagineqar-

toq. Meeqqanik inuusuttunillu ikiorsiisarneq pillugu Inatsisartut peqqussutaata 

allanngortinneqarnera pillugu Inatsisartut peqqussutaat nr. 6, 5. december 2008-

meersoq aalajangiunneqarpoq qulakkeerniarlugu, immikkoortortaqarfinnut ma-

toqqasunut meeqqanut inuusuttunullu immikkut pilersitanut meeqqat inuusuttullu 

inissinneqarnissaannut inatsisitigut tunngavissaqarniarluni. Tamanna qanoq ator-

neqarpa misilittakkallu maanna qanoq inissisimappat? 

 

Akissut: 

 

Inatsisartut Peqqussutaat nr. 6, 5. december 2008-meersoq aallaavigalugu mattoqasu-

mik immikkoortortaliornissamut inatsimmik tunngavissiisoqarpoq, taamaaliornikkullu 

matu silarleq igalaallu parnaaqqajuaannartinneqarsinnaalerlutik. 

 

Inunnut pineqartunut matoqqasumik immikkoortortaniittunut pissaanermik atuisinnaataa-

sumik inatsit tunngavigineqartoq taamaattoq pitsaanerpaanngilaq. Pineqaatissinneqarsi-

masunut matoqqasumik immikkoortortaliortoqarsinnaavoq, assersuutigaluguli allakkanik 

pulaartunillu nakkutiginninneq pillugu Eqqartuussiviup aalajangiineratigut inuusuttut 18-it 

inorlugit ukiullit tigummigallarneqarnissaannut taarsiussinermut atatillugu pissaanermik 

atuinissamut aalajangersakkat eqqarsaatigalugit peqqussut naammanngilaq. 

 

Taamaammat meeqqanut inuusuttunullu ikiorsiisarneq pillugu nutaamik inatsisiliornissa-

mut atatillugu UPA 2013-mut piareersaasoqarpoq, kiisalu meeqqanut inersimasunullu 

tunngatillugu pissaanermik atuisarneq pillugu nutaamik inatsisissatut siunnersuutissaq 

UKA2013-imut piareersarneqarluni. Inatsisissatut siunnersuutit 1. januar 2014 aallarner-

figalugu atuutilernissaat siunnersuutaavoq. 

 

Tassunga ilanngunneqassaaq meeqqanik inuusuttunillu ikiorsiisarneq pillugu Inatsisartut 

peqqussutaata allanngortinneqarnera pillugu Inatsisartut peqqussutaat nr. 6, 5. decem-

ber 2008-meersup atuutilernerata kingorna matoqqasumik immikkoortortaliortoqarnissaa 

siunertaralugu aningaasanik immikkoortitsisoqarnikuummat, kiisalu matoqqasumik im-

mikkoortortamik pilersitsisoqarnikuulluni.  

Matoqqasumik immikkoortortami sulisussanik pissarsiortoqarpoq kisianni naammattumik 

piukkunnartunillu ilinniarsimasunik qinnuteqartoqanngilaq. Allagarseeqqittoqaraluarpoq, 

pitsaanerusumilli kinguneqanngilaq. Matoqqasumik immikkoortortamut sulisussanik na-

leqquttumik ilinniarsimasunik pissarsiniarneq ajornakusoortorujussuusoq inerniliuttaria-

qarpoq. 

 

Pisortaqarfik taassuma kingorna inatisitigut tunngavissamik pitsanngorsaanissaminik su-

liaqalerpoq. 

 

Apeqqut 2 Sulissutiginninnerup tamatuma Qasapermiuni pilersinneqarnissaa qu-

lakkeerniarlugu AI 2010-mit konto 30.10.37 pilersinneqarpoq. Tamanna qanoq 

atorneqarpa misilittakkallu maanna qanoq inissisimappat? 

 

Akissut: 

Paasissutissiissutigineqassaaq konto 30.10.37-mi meeqqanut inuusuttunullu ulloq unnu-

arlu inissiisarfiit tamarmik tassani pineqarmata AI 2010-llu siornatigut aningaasanut ina-

tsimmeereersimalluni.  Apeqqutip 1-p akissutaa ilanngullugu innersuunneqarpoq. 

Illu taanna maannakkut meeqqat angerlarsimaffiattut nalinginnaasutut atorneqarpoq.  

 

 

 

Inussiarnersumik inuulluaqqusillunga 

